
Nastavni predmet pripada području zdravstva i stomatologije. 
 

 

 

 

Nastavni predmet Laboratorijska mobilna protetika proučava mobilne protetske radove kojima se 
nadoknađuje gubitak većine ili svih zuba jedne ili obje vilice, tehnički postupak njihove izrade, njihov značaj i 
ima specifičan doprinos u odgoju i obrazovanju učenika, jer omogućava sticanje potrebnih znanja i vještina za 
buduće zanimanje. 
Izrada protetskih nadoknada koje se inkorporiraju u stomatognati sistem pacijenta tako da  omogućavaju 
obavljanje svih funkcija koje zubi imaju, a da ih pri tome drugi ne primjećuju, zahtijeva znanje koje će učenik 
steći podučavanjem i učenjem ovog nastavnog predmeta. 
Podučavanje gradiva iz ovog nastavnog predmeta doprinosi ostvarivanju svrhe i ciljeva odgoja i obrazovanja. 
Učenici se kroz učenje ovog nastavnog predmeta podstiču na razmišljanje o značaju zuba i njihovoj važnosti u 
svakodnevnom životu čovjeka. Oni analiziraju, planiraju, upoređuju mobilne protetske radove, što doprinosi 
boljoj procjeni informacija, postizanju boljih rezultata i rješenja. 
Povezuju se znanja iz oblasti u okviru nastavnih predmeta: Poznavanje materijala, instrumenata i aparata, 
Morfologija zuba, Anatomija i gnatologija, Fizika, Biologija, Hemija i Praktična nastava. 
Povećava  se svijest o oralnom zdravlju i važnosti očuvanja prirodnih zuba. Razvijaju se etičke i moralne 
vrijednosti kroz kodeks etike i ponašanje zdravstvenog radnika. 
Stiču se znanja potrebna za izradu praktičnih radova kojima se razvijaju motoričke vještine upotrebe 
zubotehničkih materijala i opreme.  
Nastavni predmet Laboratorijska mobilna protetika uključuje razumijevanje i uticaj tehnike i tehnologije. 
Savremena koncepcija učenja i podučavanja sastoji se u tome da, u postupcima analiziranja, ispitivanja, 
planiranja i teoretskog savladavanja laboratorijske izrade mobilnih protetskih nadoknada, proces učenja dobija 
novu dimenziju u skladu s potrebama i mogućnostima učenika. Učenici se odgajaju i obrazuju za potrebe 
budućeg profesionalnog razvoja i svakodnevnog života. Nastavni predmet pripada području zdravstva i 
stomatologije. 

 

 

 

 

 

 

 

 

 

 

 

 

 

 

 

 

 

 

        PK1 – Opis nastavnog predmeta 

Ciljevi podučavanja i učenja nastavnog predmeta su: 
 

 Razvijanje učeničkog konceptualnog razumijevanja važnosti izrade mobilnih protetskih nadoknada kao 
zamjene prirodnih zuba i pripadajućih oralnih tkiva. 

 Sticanje znanja i vještina za razumijevanje laboratorijskih procesa i zakonitosti. 
 Razvijanje naučnog, kritičkog i kreativnog razmišljanja kod učenika, u cilju samostalnog iznalaženja 

rješenja.  
 Usmjeravanje na cjeloživotno učenje i razvijanje interesovanja kroz shvatanje kontinuiranog napretka 

i razvoja nauke, tehnike i tehnologije. 
 

 

 

 

 

 

 

 

 

 

 

 

 

 

 

 

 

 

 

PK2 – Ciljevi učenja i podučavanja nastavnog 
predmeta 

U nastavnom predmetu Laboratorijska mobilna protetika definisane su dvije oblasti: 
 
A: Totalne mobilne protetske nadoknade 
B: Djelimične mobilne protetske nadoknade 
 

 

 

 

 
 

 

A. Totalne mobilne protetske nadoknade 
 
Totalne mobilne nadoknade su mobilni protetski radovi koji nadoknađuju gubitak svih zuba 
jedne ili obje vilice i koje pacijent može samostalno skidati i vaditi iz usne šupljine i ponovo 
vraćati. Značaj ove oblasti je u tome što će učenik spoznati važnost izrade precizne i uredne  
totalne mobilne protetske nadoknade koja će ponovo uspostaviti izgubljene funkcije zuba 
i drugih oralnih tkiva i psihosocijalno sedirati pacijenta. 
Ova oblast će omogućiti učenicima da upoznaju indikacije i kontraindikacije za njihovu 
izradu i da usvoje teoretska znanja o fazama izrade, potrebna za buduće zanimanje. 
  

   

 B: Djelimične mobilne protetske nadoknade 
 
Oblast djelimičnih mobilnih protetskih nadoknada će omogućiti učeniku da razumije 
podjelu ove vrste protetskih radova, indikacije, kontraindikacije za njihovu izradu, kao i 
faze izrade djelimičnih mobilnih protetskih nadoknada. 
Učenik treba razumjeti da se ove vrste radova mogu izrađivati kada broj, raspored i 
biološka vrijednost preostalih prirodnih zuba koje pacijent ima to dozvoljavaju. 
Učenik će usvojiti teoretska znanja potrebna za izradu praktičnih radova. Važnost ove 
oblasti je i u tome što pruža znanja potrebna za buduće zanimanje i profesionalni razvoj. 
 

 

PK 3 - Oblasna struktura predmetnog 
kurikuluma 

A  
Totalne mobilne protetske nadoknade 
Ishodi učenja 
A.III.1. Objašnjava 
anatomske i fiziološke 
značajke orofacijalne 
regije relevantne za 
izradu mobilnih proteza. 
 
A.III.2. Objašnjava 
okluziju i karakteriše 
njena načela u okviru 
stomatognatog sistema, 
koji mora biti u 
harmoničnom odnosu i 
funkcionalnoj ravnoteži. 
 
A.III.3. Upoređuje vrste 
okluzije, ističući njihove 
prednosti i nedostatke u 
različitim slučajevima. 
 
A.III.4. Određuje ulogu i 
upotrebu artikulatora u 
stomatološkoj protetici. 
 
A.III.5. Opisuje anatomiju 
bezube vilice relevantnu 
za izradu totalne proteze. 
 
A.III.6. Razmatra svrhu, 
funkciju, prednosti te faze 
izrade totalne proteze. 
 
 
 
 
 
 
A.III.7. Analizira 
jednostavni klinički slučaj 

Indikatori 
A.III.1.1. Objašnjava funkcionalnu ulogu pojedinih struktura u kontekstu 
nošenja i izrade mobilnih proteza. 
A.III.1.2. Objašnjava na koji način fiziološke kretnje utiču na oblikovanje 
rubova baze proteze. 
 
 
A.III.2.1. Objašnjava principe idealne okluzije. 
A.III.2.2. Opisuje kako različita okluzijska načela doprinose stabilnosti zuba, 
zdravlju parodoncijuma i optimalnoj funkciji viličnog zgloba i mišića. 
A.III.2.3. Objašnjava kako se principi okluzije primjenjuju u protetici. 
 
 
 
 
A.III.3.1. Opisuje vrste okluzije vodeći se njihovim karakteristikama. 
A.III.3.2. Povezuje određenu vrstu okluzije s njenom funkcionalnom ulogom. 
 
 
 
A.III.4.1. Razlikuje vrste artikulatora. 
A.III.4.2. Opisuje svrhu i zahtjeve koje artikulator treba ispunjavati. 
A.III.4.3. Razlikuje dijelove artikulatora prema njihovoj funkciji. 
 
A.III.5.1. Opisuje glavne anatomske strukture koristeći se anatomskim 
modelima. 
A.III.5.2. Objašnjava kako te strukture utiču na oblik i stabilnost baze proteze. 
 
A.III.6.1. Opisuje šta je totalna proteza i u kojim slučajevima se izrađuje.  
A.III.6.2. Objašnjava funkciju totalne proteze. 
A.III.6.3. Objašnjava svrhu i logičan slijed faza izrade totalne proteze, služeći 
se modelom bezube vilice. 
A.III.6.4. Razlikuje vrste zuba i materijale koji se koriste pri izradi totalne 
proteze. 
A.III.6.5. Analizira greške koje se mogu dogoditi u izradi proteze i načine kako 
ih izbjeći. 
 
A.III.7.1. Poentira ključne informacije iz kliničkog slučaja. 
A.III.7.2. Predlaže rješenja za konkretan slučaj izrade totalne proteze. 

 Srednje III 

Godine učenja i podučavanja predmeta: 1 

PK4 – Odgojno-obrazovni ishodi 

pacijenta kojem treba 
totalna proteza. 

KLJUČNI SADRŽAJI 

Studij lica; žvakanje; okluzija; vrste okluzije; artikulator; totalna proteza; ležište totalne proteze; baza 
proteze; retencije totalne proteze; anatomski otisak; funkcionalni otisak; individualna kašika; zagrižajna 
šablona; protetska ploha; međuvilični odnosi; postava modela u artikulator (okludator); postava zuba (opća 
i specijalna pravila); greške pri postavi zuba; modelacija umjetne gingive; kivetiranje; polimerizacija; vrste 
polimerizacije; obrada proteze; reparatura proteze; greške pri izradi totalne proteze. 

PREPORUKE ZA OSTVARIVANJE ISHODA UČENJA 

1. Mogućnosti efikasnog učenja i podučavanja tematske cjeline- metodičke smjernice 
Sugeriše se: 
 a) Korištenje vizuelnih nastavnih sredstava 
– anatomski modeli bezube čeljusti i gotovih totalnih proteza  
– sheme, ilustracije i fotografije faza izrade 
– videozapisi koji prikazuju praktičnu izradu proteze, korak po korak. 
Vizuelizacija pomaže učenicima u razumijevanju prostornih odnosa i slijeda postupaka. 
 
b) Povezivanje teorije s praksom 
– usmjeravanje na stvarne primjere iz laboratorije 
– zajednička analiza grešaka koje se mogu dogoditi u izradi proteze i kako ih izbjeći 
– demonstracija materijala i zuba koji se koriste u praksi. 
Pomaže učenicima da teoriju ne doživljavaju apstraktno, već primjenjivo. 
 
c) Učenje kroz zadatke i slučajeve (case-based learning) 
– analiza jednostavnog kliničkog slučaja pacijenta kojem treba totalna proteza 
– učenici odgovaraju: Koji su izazovi? Koji zubi se odabiru? Kako postići stabilnost? 
Razvija analitičko razmišljanje i povezivanje više elemenata znanja. 
 
d) Korištenje digitalnih alata i platformi 
 – interaktivni kvizovi za ponavljanje pojmova (npr. faze izrade, vrste zuba). 
 Digitalni alati omogućuju zanimljivo i personalizirano učenje. 
 
e) Razumijevanje stručnih termina 
– uvesti pojmovnik s osnovnim stručnim izrazima i latinskim nazivima. 
Posebno važno za razumijevanje učenja i buduće stručne komunikacije. 
 
2. Mogućnosti ostvarivanja međupredmetne povezanosti – međupredmetne korelacije 
Međupredmetna korelacija u nastavi pomaže učenicima da povežu stručno znanje s drugim nastavnim 
predmetima te razviju šire razumijevanje i primjenu znanja u praksi. 
1. Hemija 
–  reakcije polimerizacije, svojstva monomera i polimera 
–  rukovanje hemikalijama, čuvanje i miješanje materijala. 
Primjer: Kako prekomjerno dodavanje monomera utiče na čvrstoću proteze? 
2. Praktična nastava 
–  direktna korelacija s praktičnom nastavom – izrada totalne proteze po fazama 
–  učenici teoriju primjenjuju u laboratoriji. 
3. Komunikacijska psihologija 
–  razumijevanje psiholoških reakcija pacijenata na potpuni gubitak zuba 
–  empatija i etički odnos prema pacijentima. 
Primjer: Kako objasniti pacijentu prednosti i ograničenja totalne proteze? 
4. Bosanski jezik i književnost, Hrvatski jezik i književnost, Srpski  jezik i književnost  
– razvoj stručne terminologije 
– sastavljanje pisanih opisa rada, vođenje tehničke dokumentacije.  

3. Mogućnosti odgojnog djelovanja i razvoja ključnih kompetencija 
1.  Razvoj odgovornosti i radnih navika 
Kroz raspravu o preciznosti i kvalitetu izrade proteze, učenici razvijaju svijest o važnosti tačnosti, urednosti i 
profesionalnog pristupa. 
2.  Komunikacijske i socijalne kompetencije 
Grupni rad, analiza slučajeva i prezentacije pomažu učenicima da razviju vještine saradnje, slušanja, 
izražavanja mišljenja i timskog rada. 
Uče kako komunicirati stručno i jasno – što je ključno u saradnji sa stomatolozima i kolegama. 
3.  Razvoj preciznosti i osjećaja za estetiku 
Učenici usvajaju estetske kriterije u izradi nadoknada – razvija se osjećaj za harmoniju, oblik, boju i 
proporciju. To podstiče i estetsku osjetljivost koja ima i odgojnu vrijednost. 
4. Razvoj digitalnih i istraživačkih kompetencija 
Korištenjem digitalnih alata i traženjem stručnih informacija, učenici razvijaju informacijsku i digitalnu 
pismenost. 
Uče kritički pretraživati, analizirati i primjenjivati informacije. 
5.  Učiti kako učiti  
Planiranje i praćenje vlastitog napretka kroz samoprocjenu, radne dnevnike ili refleksiju nakon nastave. 
Razvija se svijest o ličnom stilu učenja i strategijama učenja. 

B.  
Djelimične mobilne protetske nadoknade 
Ishodi učenja 
B.IV.1. Razlikuje vrste 
djelimičnih mobilnih 
protetskih nadoknada i 
njihovu namjenu. 
 
B.IV.2. Analizira tipove 
djelimičnih mobilnih 
protetskih radova u 
odnosu na specifične 
kliničke slučajeve. 
 
B.IV.3. Istražuje vrste 
materijala koji se koriste 
u izradi mobilnih 
protetskih nadoknada, te 
indikacije i 
kontraindikacije za 
primjenu. 
 
 
B.IV.4. Objašnjava 
principe retencije, 
stabilizacije i potpore 
djelimičnih mobilnih 
protetskih radova. 
 
B.IV.5. Analizira značaj 
pravilnog planiranja 
djelimičnih mobilnih 
protetskih radova. 
 
 
 
B.IV.6. Objašnjava 
osnovne korake u 
laboratorijskoj izradi 
djelimičnih mobilnih 
proteza. 
 
 
 
B.IV.7. Primjenjuje 
principe analize modela 
za planiranje jednostavne 
djelimične proteze. 

Indikatori 
B.IV.1.1. Razlikuje dijelove skeletirane proteze. 
B.IV.1.2. Razlikuje vrste baza djelimičnih proteza. 
B.IV.1.3. Daje primjere različitih vrsta kukica. 
B.IV.1.4. Opisuje ulogu svakog osnovnog elementa djelimične proteze. 
 
B.IV.2.1. Razlikuje tipove djelimičnih mobilnih protetskih nadoknada.  
B.IV.2.2. Ispituje uticaj različitih dizajna retencionih elemenata na preostale 
zube i tkiva. 
B.IV.2.3. Dovodi u vezu znanja o principima retencije, stabilizacije i potpore 
djelimičnih mobilnih protetskih nadoknada. 
 
B.IV.3.1. Odabire  klasu materijala koji se koriste za izradu baze proteze, 
metalnog skeleta i retencionih elemenata na temelju prednosti i nedostataka 
zahtjeva i potreba pacijenta. 
B.IV.3.2. Ispituje uticaj procesa izrade i obrade različitih materijala na konačna 
svojstva mobilnih protetskih nadomjestaka. 
B.IV.3.3. Dovodi u vezu svojstva različitih materijala i njihove interakcije u 
oralnoj sredini, uzimajući u obzir faktore kao što su alergijske reakcije, 
abrazija, resorpcija vode, adhezija mikroorganizama i estetski zahtjevi. 
 
B.IV.4.1. Opisuje kako različite vrste kukica osiguravaju retenciju proteze. 
B.IV.4.2. Objašnjava ulogu potpornih elemenata u prenošenju žvačnih sila na 
potporna tkiva. 
B.IV.4.3. Razlikuje faktore koji doprinose stabilnosti djelimične proteze. 
 
 
B.IV.5.1 Određuje ključne faktore koje treba uzeti u obzir prilikom planiranja 
protetskog rada. 
B.IV.5.2 Dovodi u vezu nepravilno planiranje protetskog rada i oštećenja 
preostalih zuba i okolnog tkiva. 
B.IV.5.3. Opisuje prednosti i nedostatke različitih dizajna djelimičnih proteza u 
odnosu na kliničku situaciju. 
 
B.IV.6.1. Rekonstruiše korake izrade skeletirane proteze – od otiska do 
završne obrade. 
B.IV.6.2. Opisuje proces izrade akrilatne baze proteze.  
B.IV.6.3. Objašnjava postupak postavljanja vještačkih zuba u voštanom 
zagriznom bloku. 
B.IV.6.4. Karakteriše postupak probe metalnog skeleta do probe gotove 
proteze. 
 
B.IV.7.1 Analizira granice baze mobilne proteze na radnom modelu. 
B.IV.7.2 Identifikuje područja retencije pomoću paralelometra. 
B.IV.7.3 Ocjenjuje položaj okluzalnih upirača na radnom modelu.  
B.IV.7.4. Predlaže osnovni dizajn skeleta za jednostavan slučaj. 

Srednje IV 

Godine učenja i podučavanja predmeta: 2 

B.IV.8. Analizira dizajne 
kukica djelimičnih 
mobilnih protetskih 
nadoknada u odnosu na 
njihovu funkciju i 
indikacije. 
 
B.IV.9. Analizira faktore 
koji utiču na stabilnost i 
retenciju djelimičnih 
mobilnih proteza u 
različitim kliničkim 
situacijama. 
 
 
B.IV.10. Vrednuje kvalitet 
izrađene jednostavne 
djelimične mobilne 
protetske nadoknade. 

 
B.IV.8.1. Upoređuje prednosti i nedostatke različitih tipova kukica, te njihove 
biomehaničke principe. 
B.IV.8.2. Opisuje indikacije za primjenu različitih tipova kukica u zavisnosti od 
položaja i oblika zuba. 
B.IV.8.3. Procjenjuje potencijalni uticaj različitih dizajna kukica na preostale 
zube i parodoncijum.   
    
B. IV.9.1. Procjenjuje uticaj dužine i oblika alveolarnog grebena na retenciju 
proteze. 
B.IV.9.2. Objašnjava kako raspored preostalih zuba utiče na stabilnost 
proteze. 
B.IV.9.3. Analizira ulogu indirektne retencije u sprečavanju rotacije proteze. 
B.IV.9.4. Razmatra uticaj okluzijskih odnosa na stabilnost i retenciju 
djelimične proteze. 
 
B.IV.10.1. Prilagođava nalijeganje na radni model. 
B.IV.10.2. Ocjenjuje kvalitet obrade i poliranja akrilatne baze (odsustvo 
poroznosti, glatkoća površine). 
B.IV.10.3. Provjerava pravilan položaj i artikulaciju umjetnih zuba u voštanom 
zagriznom bloku. 
B.IV.10.4. Procjenjuje estetski izgled probnog rada. 

KLJUČNI SADRŽAJI 

Posljedice gubitka zuba; djelimična proteza; sredstva za retenciju; sredstva za stabilizaciju; topografska 
klasifikacija; funkcionalna klasifikacija; paralelometar; osovina rotacije; individualna kašika za parcijalnu 
protezu; postava u artikulator; postava zuba; kukice i vrste kukica; prečke; frezanje; biostatika; modelovanje 
umjetne gingive; kivetiranje; polimerizacija; obrada; lom i reparatura. 

PREPORUKE ZA OSTVARIVANJE ISHODA UČENJA 

1. Mogućnosti efikasnog učenja i podučavanja tematske cjeline - metodičke smjernice 
Nastava treba biti usmjerena na konkretna znanja i vještine  koje učenik treba steći (npr. razlikovanje vrsta 
parcijalnih proteza, razumijevanje retencijskih elemenata, povezivanje teorije i prakse). 
Svaki čas planirati tako da učenik zna što uči i zašto mu je to važno za praksu. 
Predlaže se korištenje vizuelnih i praktičnih nastavnih sredstava, kao što su fotografije, dijagrami i modeli 
djelimičnih proteza. 
Videozapisi procesa izrade, montaže elemenata i postave zuba. 3D modeli ili fizički primjeri gotovih proteza 
(akrilatne i skeletirane).  
Sve to pomaže učenicima u razumijevanju prostornih odnosa i građe proteze. Neophodno je povezivanje 
teorije i prakse uz obavezno isticanje što određeni teorijski dio znači u laboratorijskoj primjeni. 
Treba se voditi rasprava o realnim primjerima (što ako pacijentu nedostaje zub 6.? Koja proteza se izrađuje?). 
Učenici bolje razumiju ako mogu zamisliti situaciju iz stvarnog rada. 
Gradivo treba usvajati slojevito, od osnovne podjele do složenijih pojmova (npr. najprije razlika između 
akrilatne i skeletirane, tek potom vrste kukica), a nastavnik koristi tabele i uporedne prikaze za bolju jasnoću. 
Učenici vježbaju korištenje stručne terminologije, posebno naziva elemenata i faza izrade. Nastavnik za 
podučavanje koristi digitalne alate kao što su Padlet, Canva, Quizizz, Google prezentacije. 
 

2. Mogućnosti ostvarenja međupredmetne povezanosti 
 
a) Praktična nastava 
– Direktna povezanost s praktičnim radom u zubotehničkoj laboratoriji. 
– Učenici primjenjuju teoriju pri izradi djelimičnih proteza (npr. modelovanje baze, savijanje žičanih kukica).        

 b) Hemija 
– Razumijevanje reakcija kod polimerizacije akrilata, uticaj vremena i temperature. 
– Osnove čuvanja i obrade materijala u skladu s hemijskim svojstvima. 
 (Primjer: Što se događa ako ne ispoštujemo vrijeme polimerizacije?) 
 
c) Bosanski jezik i književnost, Hrvatski jezik i književnost, Srpski  jezik i književnost  
– Razvijanje stručne terminologije, pisanje opisa proteze, izrada stručnih bilješki. 
(Primjer: Izraditi kratak opis konstrukcije djelimične proteze.) 
 
      3.  Mogućnosti odgojnog djelovanja i razvoja ključnih kompetencija 
– Razvoj odgovornosti i radnih navika 
Kroz raspravu o preciznosti i kvalitetu izrade proteze, učenici razvijaju svijest o važnosti tačnosti, urednosti i 
profesionalnog pristupa. 
 
–   Komunikacijske i socijalne kompetencije 
Grupni rad, analiza slučajeva i prezentacije pomažu učenicima da razviju vještine saradnje, slušanja, 
izražavanja mišljenja i timskog rada. Uče kako komunicirati stručno i jasno – što je ključno u saradnji sa 
stomatolozima i kolegama. 
 
– Razvoj preciznosti i osjećaja za estetiku 
Učenici usvajaju estetske kriterije u izradi nadoknada – razvija se osjećaj za harmoniju, oblik, boju i proporciju. 
To podstiče  estetsku osjetljivost koja ima i odgojnu vrijednost. 
 
– Razvoj digitalnih i istraživačkih kompetencija 
Korištenjem digitalnih alata i traženjem stručnih informacija, učenici razvijaju informacijsku i digitalnu 
pismenost. Uče kritički pretraživati, analizirati i primjenjivati informacije. 
 
– Učiti kako učiti  
Planiranje i praćenje vlastitog napretka kroz samoprocjenu, radne dnevnike ili refleksiju nakon nastave. Razvija 
se svijest o ličnom stilu učenja i strategijama učenja. 

Podučavanje i učenje treba biti usmjereno na ishode učenja (šta učenik zna i može učiniti), aktivno učešće 
učenika (učenik učestvuje, istražuje, sarađuje), da bude individualizirano (prilagođeno mogućnostima i stilu 
učenja učenika), integrisano s praksom (veza s laboratorijskim vježbama i strukom). 
 
Učenici uče kroz: 

 analizu konkretnih slučajeva  

 grupni i timski rad  

 vizuelizaciju (fotografije, skice, 3D modeli) 

 analitičko mišljenje i diskusije 

 vođene bilješke i sažimanje teorije 

 radne listiće, interaktivne kvizove, prezentacije. 
 

Predlažu se sljedeće metode podučavanja: 

 objašnjavanje i demonstracija 

 vođena diskusija 

 studije slučajeva 

 korištenje multimedije i digitalnih alata 

 samostalno istraživanje i mini-projekti. 
 

Nastavnik podstiče učenike na razgovor i postavljanje pitanja, te ih uključuje u planiranje aktivnosti. Također, 
nastavnik osigurava dodatne materijale u vidu videozapisa i prezentacija. 
Nastava iz nastavnog predmeta Laboratorijska mobilna protetika kod učenika razvija samostalnost, preciznost 
i odgovornost. 
 

 

 

 

 

 

 

 

 

 

 

PK5 – Učenje i podučavanje 

Vrednovanje u nastavi nastavnog predmeta Laboratorijska mobilna protetika treba biti sveobuhvatno, 
podsticajno i usmjereno na praćenje ostvarenja ishoda učenja. 
1) Vrednovanje za učenje (formativno) 
Formativno praćenje i vrednovanje može se provoditi na sljedeće načine: 

 Kontinuirano praćenje razumijevanja tokom nastave.  

 Pružanje pravovremene povratne informacije učenicima o njihovom napretku i područjima za 
poboljšanje. 

 Prilagođavanje nastavnih metoda na osnovu povratnih informacija o učeničkom razumijevanju. 

 Motivisanje učenika i usmjeravanje njihovog učenja. 
Metode mogu biti: 

 Kratki kvizovi: redovni kratki kvizovi s pitanjima višestrukog izbora, dopunjavanja ili kratkih odgovora 
o ključnim pojmovima i principima. Indikatori za praćenje: poznavanje definicija, razumijevanje 
osnovnih koncepata. 

 "Konceptualne mape": zatražiti od učenika da izrade konceptualne mape koje vizuelno prikazuju 
odnose između različitih pojmova unutar određene teme, npr. komponente djelimične proteze, 
faktori retencije totalne proteze. Indikatori za praćenje: razumijevanje veza između koncepata, 
sposobnost organizovanja informacija. 

 "Šešir s pitanjima": učenici anonimno zapisuju pitanja o nerazumljivim dijelovima gradiva i ubacuju ih 
u šešir. Nastavnik izvlači pitanja i odgovara na njih, provjeravajući tako opće razumijevanje. Indikatori 
za praćenje: identifikacija područja s poteškoćama, aktivno ušeće u razjašnjavanju nejasnoća. 

 Podsticanje samostalnog učenja i refleksije: postavljanje samostalnih istraživačkih pitanja - ohrabriti 
učenike da formulišu vlastita pitanja o gradivu i potraže odgovore u dodatnoj literaturi i drugim 
resursima. Indikatori za praćenje: inicijativa za učenje, sposobnost postavljanja relevantnih pitanja. 

 Vrednovanje razumijevanja kroz problemske zadatke i studije slučaja: analiza studija slučaja 
(teorijska), predstaviti jednostavne teorijske studije slučaja, npr. opis pacijenta s određenim brojem 
preostalih zuba i zatražiti od učenika da analiziraju koje bi principe planiranja djelimične proteze 
trebalo primijeniti. Indikatori za praćenje: sposobnost primjene teorijskih znanja na konkretne 
situacije, razumijevanje implikacija različitih teorijskih pristupa. 

 Rješavanje problemskih zadataka: postaviti teorijske probleme koji zahtijevaju od učenika da 
primijene svoje znanje za pronalaženje rješenja, npr. "Objasnite  izazove kod pacijenta s distalnim 
bezubim poljima i predložite rješenja u dizajnu proteze." Indikatori za praćenje: sposobnost analitičkog 
razmišljanja, primjena teorije u rješavanju problema. 

Važno je da se rezultati formativnog vrednovanja koriste za prilagođavanje nastave i pružanje ciljane pomoći 
učenicima. Povratna informacija treba biti pravovremena, specifična i usmjerena na poboljšanje razumijevanja 
i učenja. Učenici trebaju razumjeti da je formativno vrednovanje alat za njihovo napredovanje, a ne samo za 
ocjenjivanje. 
Formativno praćenje i vrednovanje je moćan alat za poboljšanje učeničkih postignuća i angažmana. Kada se 
provodi efikasno, ono pruža vrijedne informacije i učenicima i nastavnicima, usmjeravajući proces učenja 
prema uspjehu. Cilj je pomoći učeniku da razumije šta zna i može, šta treba popraviti. 
 
2) Vrednovanje kao učenje 
Učenici aktivno učestvuju u praćenju vlastitog napretka. 

PK6 – Vrednovanje u predmetnom kurikulumu 

Koriste rubrike i kontrolne liste, npr. „Znam objasniti razliku između akrilatne i skeletirane proteze“. 
Razvija se odgovornost i refleksija o vlastitom znanju. 
3) Vrednovanje naučenog provodi se nakon nastavne cjeline, putem pismene provjere znanja, usmenog 
ispitivanja, izrade prezentacija ili istraživačkog rada. 
Vrednovanje se usmjerava: 

 na razumijevanje teorijskih pojmova (vrste proteza, retencijski elementi, dijelovi skeleta) 

 na povezivanje teorije i prakse (šta određena konstrukcija znači u stvarnom radu) 

 na razvijanje stručne terminologije i komunikacije 

 na analitičko mišljenje i donošenje odluka (šta izabrati i zašto). 
 
Vrednovanje može biti: 
Usmeno vrednovanje:  

 prikupljanje informacija kroz verbalnu interakciju s učenicima. 
Pismeno vrednovanje:  

 prikupljanje informacija kroz pisane učeničke radove. 
Vrednovanje zadaća ili drugih radova:  

 analiza konkretnih proizvoda učeničkog rada, npr. seminarski rad, konceptualna mapa. 
Vrednovanje ponašanja i aktivnosti:  

 posmatranje i procjena učenikove angažovanosti, saradnje i drugih relevantnih ponašanja tokom 
nastave. 

Tehnike vrednovanja: 
A. Tehnike usmenog vrednovanja: 

 Usmeno provjeravanje (individualno/grupno): postavljanje pitanja učenicima kako bi se provjerilo 
njihovo znanje i razumijevanje. Provjera razumijevanja temeljnih pojmova, faza izrade, materijala, 
indikacija i kontraindikacija. 

 Diskusija: vođenje strukturirane rasprave o određenoj temi kako bi se procijenilo učenikovo 
razumijevanje, argumentovanje i kritičko mišljenje. Rasprava o prednostima i nedostacima različitih 
vrsta proteza, etičkim aspektima, novim materijalima i tehnikama. 

 Intervju: ciljani razgovor s učenikom kako bi se dobile detaljnije informacije o njegovom razumijevanju 
ili poteškoćama. Razgovor o specifičnim teorijskim izazovima s kojima se učenik suočava. 

 Samovrednovanje i vršnjačko vrednovanje: učenici usmeno reflektuju svoje učenje ili daju povratne 
informacije jedni drugima. Učenici mogu usmeno obrazložiti svoje odgovore na zadatke ili 
komentarisati argumente vršnjaka. 

B. Tehnike pismenog vrednovanja: 

 Testovi znanja (objektivnog tipa): pitanja zatvorenog tipa (višestruki izbor, alternativni izbor, 
povezivanje) kao i pitanja otvorenog tipa (kratak ili produženi odgovor). Provjera poznavanja definicija, 
klasifikacija, svojstava materijala za mobilne protetske radove. 

 Pitanja esejskog tipa: pitanja koja zahtijevaju detaljne, strukturirane odgovore. Zahtijevanje 
objašnjenja faza izrade, upoređivanja različitih pristupa, argumentovanja određenih stavova. 

 Kratki kvizovi: brze provjere razumijevanja nakon obrađene nastavne teme/cjeline. 

 Seminarski radovi i eseji: detaljne obrade određene teme temeljene na istraživanju literature i drugih 
izvora, primjera slučajeva iz prakse. Istraživanje specifičnih materijala, tehnika, historijskog razvoja 
mobilne protetike.  

 Konceptualne mape i sheme: grafički prikazi razumijevanja odnosa između različitih pojmova. Prikaz 
faza izrade proteze, klasifikacija materijala. 

C. Tehnike vrednovanja radova: 

 Analiza seminarskih radova/eseja: procjena kvaliteta sadržaja, strukture, argumentacije, korištenja 
literature. Vrednovanje dubinu razumijevanja odabrane teme ili logičnosti izlaganja. 

 Procjena konceptualnih mapa/shema: vrednovanje tačnosti prikaza veza i razumijevanja. Vrednovanje 
razumijevanja složenih procesa i odnosa unutar mobilne protetike). 

Važno je kombinovati različite metode i tehnike kako bi se dobila cjelovitija slika o učeničkom postignuću. 
Prilagoditi tehnike specifičnim ishodima učenja i nastavnog predmeta Laboratorijska mobilna protetika. Jasno 
objasniti kriterije vrednovanja učenicima unaprijed. Koristiti formativno vrednovanje za kontinuirano praćenje 
i usmjeravanje učenja. 
Omogućiti učenicima samovrednovanje i vršnjačko vrednovanje kako bi razvili refleksivne vještine i to:  

 Nakon pismene provjere – učenici mogu analizirati svoje odgovore u odnosu na ključ za odgovore i 
kriterije vrednovanja, identificirajući područja u kojima su pogriješili i zašto. 

 Nakon usmene rasprave – učenici mogu procijeniti svoje učestvovanje, kvalitet svojih argumenata i 
jasnoću izražavanja. 

Učenici procjenjuju svoj nacrt koristeći kriterije poput: "Da li je tema jasno definisana i relevantna?“, "Da li su 
korišteni relevantni i pouzdani izvori?", "Da li je struktura rada logična i jasna?", "Da li sam jasno argumentovao 
svoje stavove?"  
Vođeni dnevnici učenja: 
učenici redovno bilježe što su naučili, što im je bilo teško i kako su riješili probleme. 

 tri ključne stvari koje su danas naučili o vrstama proteza 

 jedno pitanje koje im je ostalo nerazjašnjeno 

 Kako planiraju riješiti to pitanje (npr. ponovno pročitati bilješke, pitati nastavnika). 
Upitnici za samoprocjenu: nastavnik može pripremiti strukturirane upitnike s pitanjima o razumijevanju 
ključnih koncepata, uloženom trudu i osjećaju napretka. Učenici odgovaraju na pitanja poput: "Mogu li 
nabrojati i opisati tri glavne vrste mobilnih proteza?" (Da/Djelimično/Ne). "Razumijem li ključne razlike u 
indikacijama za totalnu i parcijalnu protezu?" (Potpuno razumijem/Djelimično razumijem/Ne razumijem). 
"Koja mi je vrsta proteze još uvijek nejasna i trebam dodatno pojašnjenje?"  
Vršnjačko vrednovanje može biti: 

 vrednovanje nacrta seminarskih radova/eseja: učenici mogu dati povratnu informaciju o strukturi, 
argumentaciji i jasnoći nacrta svojih kolega prije finalne predaje 

 vrednovanje prezentacija: učenici mogu procijeniti jasnoću izlaganja, razumijevanje teme i 
odgovaranje na pitanja svojih vršnjaka 

 analiza odgovora na problemske zadatke: učenici mogu uporediti i procijeniti različite pristupe 
rješavanju teorijskih problema 

 grupni radovi: učenici mogu vrednovati doprinos svakog člana grupe. 
Smjernice za primjenu samovrednovanja i vršnjačkog vrednovanja su: 

 Jasno definisani kriteriji: učenici moraju razumjeti šta se vrednuje i na temelju čega trebaju davati 
procjene. 

 Osigurati strukturirane alate: koristiti liste procjene, rubrike ili obrasce za vođenje procesa 
vrednovanja. 

 Stvoriti sigurno i podržavajuće okruženje: naglasiti da je cilj učenje i poboljšanje, a ne samo 
ocjenjivanje. 

 Naglasiti anonimnost: ponekad je korisno da povratne informacije budu anonimne kako bi se 
podstakla iskrenost. 

 Koristiti rezultate za informisanje nastave: nastavnik treba uzeti u obzir uvide iz samovrednovanja i 
vršnjačkog vrednovanja kako bi prilagodio svoje metode podučavanja. 

Primjeri vršnjačkog vrednovanja: 

 Vrednovanje odgovora na problemski zadatak (npr. "Pacijent ima nedostatak svih zuba u gornjoj vilici 
i nekoliko preostalih u donjoj. Koje teorijske principe treba uzeti u obzir pri planiranju njegove 
protetske rehabilitacije?") 

 Učenici u parovima razmjenjuju svoje odgovore. 

 Koriste listu za procjenu: 
– "U kojoj mjeri je odgovor prepoznao ključne teorijske principe (npr. retencija, stabilizacija, potpora)?" 

(Potpuno/Djelimično/Nepotpuno) 
– "U kojoj mjeri je objašnjenje principa jasno i točno?" (Potpuno/Djelimično/Nepotpuno) 
– "U kojoj mjeri je odgovor logičan ?" (Potpuno/Djelimično/Nepotpun) 

– "U kojoj mjeri je dati odgovor adekvatan i sveobuhvatan?" (Potpuno/Djelimično/Nepotpuno) 
Daju kratku, konstruktivnu povratnu informaciju jedan drugome, npr. "Mislim da bih mogao malo detaljnije 
objasniti princip potpore." ili "Tvoj je odgovor dobar i lako ga je pratiti.". 
Nastavnik određuje vrijeme i način provođenja vrednovanja, u skladu s dinamikom rada i kognitivnim nivoom 
ishoda učenja. Prije provođenja vrednovanja nastavnik treba koristiti jasne i unaprijed poznate kriterije i 
metode, a učenici trebaju biti upoznati s vremenom kada će se vrednovanje provesti. Učenici treba da znaju 
šta se od njih očekuje i kako će biti vrednovani, čime se osigurava transparentnost i osjećaj sigurnosti kod 
učenika. 


